
శృంగారనైషధము










		
దద్భ్రమీచక్రవలయంబు దంభవటుక!

యుచితబంధనరజ్జు వై యుండ కున్నె?

	తే.	
క్షత్రజాతికి నీచేయి కారణంబు

దత్క్షయంబున కదియ నిదాన మయ్యెఁ

గారణమునంద విలయంబు గార్యమునను

ననుట యుచితంబు గాదె రామావతార!

	సీ.	
తను సృజించినవిధాతకుఁ బూర్వరాముండు

        లీలాభ్యసనహస్తలేఖనముగఁ

దనవిశ్వభూషణత్వముతోడ ఖరదూష

        ణచ్ఛిదాకేళి యన్వయము నొందఁ

దన్నుఁ జింతించునధ్యాత్మవేదులు రావ

        ణానీకహృన్మోహ మాసపడగఁ

దనఖడ్గధారఁ ద్రెచ్చినశంబుకునికీర్తి

        కడలికంబుకదంబకంబు గెలువ



	 





	తే.	
దివ్యనామసహస్రప్రతినిధి యనఁగఁ

దారకబ్రహ్మ మనఁ దనపేరు మెఱయ

నతిశయిల్లిన నీసప్తమావతార

మహరహంబును వర్ణింతు నాదిపురుష!

	సీ.	
జనకాజ్ఞకును లోకజనవాదమునకుఁగా

        నుర్వీజ యగులక్ష్మి నుజ్జగించి

తజునిఁ బుత్రుని జేసి తట్టినెయ్యముపొంటె

        నజునిపౌత్త్రుండవై యవతరిలితి

ధాత్రి నిక్ష్వాకుసంతతి నుద్భవం బొంది

        యాశ్రయించినవారి కమృత మిత్తు

